
flyta inn 21. mars í 2022, sigur Al­
mannamálaráðið.

Tað er hinvegin greitt, at kostn­
aðarmetingin í sambandi við lóg­
aruppskotið var ov lág. Høvuðs­
projekteringin er tó við at koma 
undir land, sigur Almannamála­
ráðið, og arbeitt verður í løtuni við 
at fáa greiðu á, hvat skal gerast.

Aðrar verkætlanir
Umframt tær fýra stóru verkætl­
anirnar, er Almannamálaráðið 
saman við Almannaverkinum 
áhaldandi í gongd við smærri 
dagføringar og viðlíkahald. Um­
vælingar og dagføringar eru 
løtuni í gongd - ella eru ætlanir 
um hetta - í fleiri vardum bú­
støðum hjá Almannaverkinum, 

millum annað á Eiragarði, í Tor­
finsgøtu í Havn, í Hóvabrekku á 
Argjum, á Traðarvegi í Sandavági 
og á Eiðisgarði í Vági. Almanna­
málaráðið sigur, at væntandi fara 
dagføringarnar at útvega nøkur 
búpláss aftrat.

Almannamálaráðið boðar frá, 
at tørvurin á dagføringum til 
vardar bústaðir er stórur, og at 
Almannamálaráðið ger saman við 
Almannaverkinum tilráðingar til 
Landsverk, um hvat er átroðkandi, 
og støða verður síðani tikin til, 
hvat kann gerast innan fyri saml­
aða løgukarmin.

